
FRAMKVÆMDARREGLUGERÐ FRAMKVÆMDASTJÓRNARINNAR  

(ESB) 2019/1387 

frá 1. ágúst 2019 

um breytingu á reglugerð (ESB) nr. 965/2012 að því er varðar kröfur um útreikninga á  

afkastagetu flugvélar við lendingu og viðmiðin til að meta ástand yfirborðs flugbrautar,  

uppfærslu á tilteknum búnaði og kröfum sem varða öryggi loftfara sem og starfrækslu án  

þess að hafa undir höndum fjarflugsleyfi (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) 2018/1139 frá 4. júlí 2018 um sameiginlegar reglur um almenn-

ingsflug og um stofnun Flugöryggisstofnunar Evrópusambandsins og um breytingu á reglugerðum (EB) nr. 2111/2005, (EB)  

nr. 1008/2008, (ESB) nr. 996/2010, (ESB) nr. 376/2014 og tilskipunum Evrópuþingsins og ráðsins 2014/30/ESB og 

2014/53/ESB og um niðurfellingu á reglugerðum Evrópuþingsins og ráðsins (EB) nr. 552/2004 og (EB) nr. 216/2008 og 

reglugerð ráðsins (EBE) nr. 3922/91 (1), einkum 31. gr., 

og að teknu tilliti til eftirfarandi: 

1) Í reglugerð framkvæmdastjórnarinnar (ESB) nr. 965/2012 (2) er mælt fyrir um ítarlegar reglur varðandi öryggismörk í 

tengslum við skilyrði um afkastagetu við aðflug og lendingu og varðandi flug með tveggja hreyfla flugvélar með einn 

hreyfil óstarfhæfan, án þess að hafa undir höndum fjarflugsleyfi (ETOPS), sem og tæknilegar kröfur um að flugriti sé 

hafður um borð. Í þeirri reglugerð er einnig mælt fyrir um ítarlegar reglur um örugga stjórnklefahurð fyrir flugvélar í 

afkastagetuflokki A sem hafa hámarksfjölda farþegasæta í sætafyrirkomulagi við starfrækslu fyrir 19 manns. 

2) Rannsóknarskýrslur um slys hafa leitt í ljós að hinar ýmsu aðferðir til að meta ástand yfirborðs flugbrautar fyrir lendingu 

og til að tilkynna um ástand þeirra eftir lendingu eigi verulegan þátt í því að farið er út fyrir flugbraut, einkum þegar 

flugbrautin er blaut eða spillt. Núverandi kröfur í reglugerð framkvæmdastjórnarinnar (ESB) nr. 965/2012 um útreikn-

inga á afkastagetu flugvélar taka ekki nægilega vel til alls ástands yfirborðs á blautum eða spilltum flugbrautum með 

tilliti til þeirrar aðferðar sem notuð er til að meta og tilkynna um ástand yfirborðs flugbrautar. 

3) Í þessu tilliti hefur Alþjóðaflugmálastofnunin breytt fjölda krafna og ráðlagðra starfsvenja í 6., 8., 14. og 15. viðauka við 

Chicago-samninginn um alþjóðlegt almenningsflug (Chicago-samninginn) og hefur útbúið ítarlegar meðfylgjandi 

leiðbeiningar. Tilgangurinn með þessum gögnum er að koma á hnattsamræmdu skýrslusniði fyrir ástand yfirborðs 

flugbrauta og þeim lofthæfistöðlum sem nauðsynlegir eru til að meta lendingarvegalengd fyrir flugvélar sem og að 

fastsetja rekstrarákvæði fyrir útreikninga á afkastagetu við lendingu og tilkynningar um ástand yfirborðs flugbrauta. 

4) Því ætti að breyta reglugerð (ESB) nr. 965/2012 til að ráða bót á þeim öryggistilmælum, sem rannsóknaryfirvöld gefa út, 

og til að hrinda viðeigandi kröfum og ráðlögðum starfsvenjum Alþjóðaflugmálastofnunarinnar í framkvæmd. Til að 

uppfylla tilmæli Alþjóðaflugmálastofnunarinnar ættu breyttu kröfurnar að öðlast gildi eigi síðar en 5. nóvember 2020.  

  

(*) Þessi ESB-gerð birtist í Stjtíð. ESB L 229, 5.9.2019, bls. 1. Hennar var getið í ákvörðun sameiginlegu EES-nefndarinnar nr. 115/2023 frá 

28. apríl 2023 um breytingu á XIII. viðauka (Flutningastarfsemì) við EES-samninginn (bíður birtingar). 

(1) Stjtíð. ESB L 212, 22.8.2018, bls. 1. 

(2) Reglugerð framkvæmdastjórnarinnar (ESB) nr. 965/2012 frá 5. október 2012 um tæknilegar kröfur og stjórnsýslumeðferðir er varða 

flugrekstur samkvæmt reglugerð Evrópuþingsins og ráðsins (EB) nr. 216/2008 (Stjtíð. ESB L 296, 25.10.2012, bls. 1). 

5) Í tengslum við flutningaflug er flugvélum í tilteknum afkastagetuflokkum (A og B) enn fremur heimilað, samkvæmt 

öðrum eftirlitskerfum, að lenda innan styttrar tiltækrar lendingarvegalengdar á fyrirhugaðri flugbraut, að því tilskildu að 

þeim sé veitt fyrirframleyfi frá lögbæra yfirvaldinu og þær uppfylla fjölda skilyrða um áhættumildun. Í reglugerð (ESB) 

nr. 965/2012 ætti að skilgreina við hvaða skilyrði framkvæma megi slíka starfrækslu um leið og viðunandi öryggisstigi 

er viðhaldið. Breyta ætti viðeigandi stjórnsýslueyðublaði fyrir samþykki fyrir starfrækslu þannig að það taki til 

starfrækslu af þessu tagi. 

6) Skýrslur úr rannsóknum slysa hafa leitt í ljós að í sumum tilvikum hefði samfelld skráning hljóðrita og tengdra 

umhverfishljóðnema þeirra í stjórnklefa getað veitt gagnlegar upplýsingar eftir truflun í aðalrafkerfinu. Til að draga úr 

áhættu á hverskyns mögulegri truflun á aðalrafkerfinu ætti að krefjast varaaflgjafa. Þetta er í samræmi við I. hluta  

6. viðauka Chicago-samningsins. 

7) Fyrir suma flokka léttra flugvéla og þyrlna, sem starfræktar eru í flutningaflugi, er þess krafist í nýlega samþykktum 

kröfum og ráðlögðum starfsvenjum í 6. viðauka við Chicago-samninginn að skráningarbúnaður sé hafður um borð 

meðan á flugi stendur. Að auki beindu öryggisrannsóknaryfirvöld tólf öryggistilmælum til Flugöryggisstofnunar 

Evrópusambandsins (hér á eftir nefnd „Flugöryggisstofnunin“) varðandi þörfina á skráningum meðan á flugi stendur 

fyrir léttar flugvélar og þyrlur. 

8) Í samræmi við meðalhófsregluna og á grundvelli áhættumats ætti skyldan um uppsetningu flugrita í nýju loftfari að 

endurspegla stærð loftfarsins og hversu flókið það er sem og tegund starfrækslu. Því ættu léttar flugvélar og þyrlur, sem 

eru nýlega framleiddar og notaðar eru í flutningaflugi eða í sérstakri starfrækslu í ábataskyni (SPO), að vera búnar 

flugritum þegar þær uppfylla tilteknar viðmiðanir varðandi hámarksflugtaksþyngd, tegund knúningsafls eða hámark-

fjölda farþega. Að auki ætti að breyta kröfum um meðferð skráninga úr flugrita (varðveisla, framvísun, vernd og notkun) 

þannig að þær taki til þeirra tegunda flugrita sem teknir eru í notkun samkvæmt nýju kröfunum um að flugriti sé hafður 

um borð. 

9) Að því er varðar kröfurnar um að loftfarið skuli búið öruggri stjórnklefahurð, breytti Alþjóðaflugmálastofnunin kröfum 

sínum og ráðlögðum starfsvenjum með því að breyta mörkunum fyrir massa sem ákvarða hvort örugg stjórnklefahurð sé 

skyldubundin. Því ætti að breyta reglugerð (ESB) nr. 965/2012 til samræmis við það til að tryggja samhæfingu á reglum 

um flugrekstur og jöfn samkeppnisskilyrði fyrir flugrekendur frá Sambandinu annars vegar og þriðju löndum hins vegar. 

10) Í reglugerð (ESB) nr. 965/2012 eru skilgreindar hæfisviðmiðanir (skráður hámarksflugtaksmassi og skráð viðmiðun-

armörk hámarksfjölda farþegasæta í sætafyrirkomulagi við starfrækslu) fyrir framkvæmd flugs, án þess að hafa 

fjarflugsleyfi, í flugvél í afkastagetuflokki A á flugleið þar sem einhver hluti leiðarinnar liggur meira en 60 mínútum og 

allt að 120 mínútum frá viðunandi flugvelli við farflugshraða með einn hreyfil óstarfhæfan. Heimilt er að starfrækja 

flugvélar í flokki A, sem uppfylla þessar hæfisviðmiðanir, í fjarlægð á bilinu 120 og 180 mínútur frá viðunandi flugvelli, 

að því tilskildu að þær hafi fengið samþykki frá lögbæru yfirvaldi og að því tilskildu að flugvélin hafi hlotið samþykki 

fyrir tegundarhönnun fyrir slíka starfrækslu. 

11) Nokkrir flugvélaframleiðendur hafa nú þegar hannað eða eru að hanna flugvélar í afkastagetuflokki A sem uppfylla 

þessar hæfisviðmiðanir fyrir starfrækslu án fjarflugsleyfis. Núverandi ákvæði raska samkeppni milli flugrekenda 

þjónustuflugs með flugvélum sem uppfylla ekki þessi viðmið. Þar sem engin önnur meiriháttar eftirlitsstofnun hefur 

komið á slíkum viðmiðunum fyrir starfrækslu án fjarflugsleyfis ætti að breyta reglugerð (ESB) nr. 965/2012 til 

samræmis við það. 

12) Að því er varðar súrefnistæki til skyndihjálpar til nota í flutningaflugi hefur nýjasta tækniþróun á slíku tæki náð 

sambærilegu öryggisstigi og því ætti að breyta reglugerð (ESB) nr. 965/2012 til að heimila notkun slíkra tækja. 

13) Kröfur um lista yfir lágmarksbúnað í III. viðauka reglugerðar (ESB) nr. 965/2012 gilda ekki um samþykkt þjálfunar-

fyrirtæki og því ætti að breyta reglugerð (ESB) nr. 965/2012 til að gera lögbærum yfirvöldum kleift að gefa út samþykki 

fyrir því að samþykkt þjálfunarfyrirtæki útbúi lista yfir lágmarksbúnað. 

14) Á grundvelli nýlegra breytinga á reglugerð framkvæmdastjórnarinnar (ESB) nr. 1321/2014 (3) ætti að breyta reglugerð 

(ESB) nr. 965/2012 til að leiðrétta millivísanir á milli þessara tveggja reglugerða.  

  

(3) Reglugerð framkvæmdastjórnarinnar (ESB) nr. 1321/2014 frá 26. nóvember 2014 um áframhaldandi lofthæfi loftfara og annarra fram-

leiðsluvara, hluta og búnaðar til flugs og um samþykki fyrir fyrirtækjum og starfsfólki á þessu sviði (Stjtíð. ESB L 362, 17.12.2014, bls. 1). 

15) Flugöryggisstofnunin útbjó drög að framkvæmdarreglum og lagði þau fram sem álit nr. 02/2019 til framkvæmda-

stjórnarinnar í samræmi við b- og c-lið 2. mgr. 75. gr. og 1. mgr. 76. gr. reglugerðar (ESB) 2018/1139. 

16) Ráðstafanirnar, sem kveðið er á um í þessari reglugerð, eru í samræmi við álit nefndarinnar sem komið var á fót skv. 

127. gr. reglugerðar (ESB) nr. 2018/1139. 

SAMÞYKKT REGLUGERÐ ÞESSA: 

1. gr. 

Breytingar á reglugerð (ESB) nr. 965/2012 

1) Í stað 9. gr. aa kemur eftirfarandi: 

„9. gr. aa 

Kröfur að því er varðar flugliða í reynsluflugi vegna viðhalds 

Flugmaður sem starfaði, fyrir 25. september 2019, sem flugstjóri í reynsluflugi vegna viðhalds sem, í samræmi við 

skilgreininguna í lið SPO.SPEC.MCF.100 í VIII. viðauka, er flokkað sem reynsluflug vegna viðhalds í A-flokki, skal fá það 

viðurkennt í þeim tilgangi að uppfylla kröfur 1. liðar a-liðar í SPO.SPEC.MCF.115 þess viðauka. Í því tilviki skal 

flugrekandinn tryggja að flugstjórinn fái upplýsingar um hugsanlegan mismun á milli þeirra starfshátta, sem komið var á 

fyrir 25. september 2019, og þeirra skylda sem kveðið er á um í 5. þætti í E-kafla VIII. viðauka við þessa reglugerð, þ.m.t. 

þær skyldur sem eiga rætur sínar að rekja til tengdra verklagsreglna sem flugrekandinn setur.“ 

2) Ákvæðum I., II., III., IV., V., VI., VII. og VIII. viðauka við reglugerð (ESB) nr. 965/2012 er breytt í samræmi við 

viðaukann við þessa reglugerð. 

2. gr. 

Gildistökudagur og framkvæmd 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Eftirfarandi liðir viðaukans skulu gilda frá 25. september 2019: 

— a-liður 4. liðar, 

— b-liður 6. liðar, 

— b-liður 8. liðar. 

Eftirfarandi liðir í 4. lið viðaukans skulu gilda frá 5. nóvember 2020: 

— c-liður, 

— d-liður, 

— e-liður, 

— f-liður, 

— g-liður, 

— n-liður, 

— q-liður. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 1. ágúst 2019. 

 Fyrir hönd framkvæmdastjórnarinnar, 

Jean-Claude JUNCKER 

forseti. 

 _____  

VIÐAUKI 

Ákvæðum I., II., III., IV., VI., VII. og VIII. viðauka við reglugerð (ESB) nr. 965/2012 er breytt sem hér segir: 

1) Ákvæðum I. viðauka (Skilgreiningar á hugtökum sem notuð eru í II.–VIII. viðauka) er breytt sem hér segir: 

a) Eftirfarandi liður 22a bætist við: 

„22a) „hljóðriti“: brotþolinn flugriti sem notast við samsetningu af hljóðnemum og öðrum hljóðrænum og stafrænum 

einingum til að safna og skrá öll hljóð í stjórnklefa og samskipti til, frá og á milli flugliða,“. 

b) Í stað 25. liðar kemur: 

 „25) „spillt flugbraut“: flugbraut þar sem verulegur hluti yfirborðs hennar (hvort sem það er á afmörkuðu svæði eða 

ekki), innan þeirrar lengdar og breiddar sem notuð er, er þakin einu eða fleiri efnum sem skráð eru í lýsingu á 

ástandi yfirborðs flugbrautar,“. 

c) Ákvæði 32. liðar falla brott. 

d) Í stað 42. liðar kemur eftirfarandi: 

 „42) „þurr flugbraut“: flugbraut sem er hvorki með sýnilegan raka á yfirborðinu né heldur spillt innan þess svæðis 

sem nota skal,“. 

e) Eftirfarandi liður 49b bætist við: 

„49b) „ferðriti“: brotþolinn flugriti sem notast við samsetningu af gagnagjöfum til að safna og skrá breytur sem 

endurspegla ástand og afkastagetu loftfarsins,“. 

f) Eftirfarandi liður 49c bætist við: 

„49c) „flugriti“: hvers konar skráningarbúnaður sem komið er fyrir í loftfarinu til að auðvelda öryggisrannsóknir á 

slysum eða flugatvikum,“. 

g) Eftirfarandi liður 70a bætist við: 

„70a) „lendingarvegalengd við komutíma“ (LDTA): lendingarvegalengd sem hægt er að ná við venjulega starfrækslu 

á grundvelli gagna um afkastagetu við lendingu og tengdum verklagsreglum sem ákvarðaðar eru fyrir ríkjandi 

skilyrði við lendingartíma,“. 

h) Eftirfarandi liður 103c bætist við: 

„103c) „skýrsla um ástand flugbrautar“ (RCR): ítarleg, stöðluð skýrsla varðandi ástand yfirborðs flugbrautar og áhrif 

þess á afkastagetu flugvélarinnar við lendingu og flugtak, sem lýst er með kóða fyrir ástand flugbrautar,“. 

i) Eftirfarandi liður 107a bætist við: 

„107a) „sérstaklega undirbúin vetrarflugbraut“: flugbraut með þurrt, frosið yfirborð af samanþjöppuðum snjó eða ís 

sem hefur verið meðhöndluð með sandi eða möl eða sem hefur verið meðhöndluð á vélrænan hátt til að bæta 

núningsviðnám flugbrautar,“. 

j) Í stað 128. liðar kemur: 

 „128) „blaut flugbraut“: flugbraut þar sem yfirborðið er sýnilega þakið allt að 3 mm raka eða vatni innan þess svæðis 

sem áætlað er að nota.“ 

2) Í stað II. viðbætis í II. viðauka (ARO-hluta) kemur eftirfarandi: 

„II. viðbætir 

REKSTRARFORSKRIFTIR 

(með fyrirvara um samþykkt skilyrði í rekstrarhandbókinni) 

Samskiptaupplýsingar útgáfuyfirvalds 

Símanúmer (1):  __________________________  , Bréfasímanúmer:  ___________  , 

Tölvupóstfang:  ____________________  

Flugrekandaskírteini (2): Nafn flugrekanda (3): Dagsetning (4): Undirskrift: 

 Starfar undir viðskiptaheitinu   

Rekstrarforskriftir #: 

Tegund loftfars (5): 

Skrásetningarmerki (6): 

Tegund starfrækslu: Starfræksla í ábataskyni 

☐ Farþegar ☐ Farmur ☐ Annað (7):  __________  

Flugsvæði (8): 

Sérstakar takmarkanir (9): 

Sérstök samþykki: Já Nei Forskrift (10) Athugasemdir 

Hættulegur varningur ☐ ☐   

Starfræksla í lélegu skyggni   Flutningaflug (11) …  

Flugtak   RVR (12): m 

Aðflug og lending ☐ ☐ DA/H: fet RVR: m 

RVSM (13) ☐ Á ekki við ☐ ☐   

ETOPS (14) ☐ Á ekki við ☐ ☐ Hámarksfjarflugstími (15): 

mín. 

 

Leiðsöguforskriftir fyrir starfrækslu þar sem notast 

er við margþætta, hæfisbundna leiðsögu (16) 

☐ ☐  (17) 

Lágmarkskröfur um nákvæmni í flugleiðsögu ☐ ☐   

Starfræksla eins hreyfils flugvéla með hverfihreyfli 

að næturlagi eða við blindflugsskilyrði (SET-IMC) 

☐ ☐ (18)  

Þyrluflug með aðstoð nætursjónkerfis ☐ ☐   

Hífingar með þyrlu ☐    

Sjúkraflug með þyrlu ☐ ☐   

Starfræksla þyrlu á hafi úti ☐ ☐   

Þjálfun öryggis- og þjónustuliða (19) ☐ ☐   

Útgáfa staðfestingarvottorðs fyrir öryggis- og þjón-

ustuliða (20) 

☐ ☐   

Notkun EFB-forrita af gerð B ☐ ☐ (21)  

Áframhaldandi lofthæfi ☐ ☐ (22)  

Annað (23)     

(1) Síma- og bréfasímanúmer lögbæra yfirvaldsins, þ.m.t. landskóði. Tölvupóstfang skal gefið upp, ef slíkt er tiltækt. 

(2) Hér skal sett inn númer tilheyrandi flugrekandaskírteinis. 

(3) Hér skal sett inn skráð heiti flugrekanda og viðskiptaheiti flugrekanda, ef annað. Hér skal setja inn „starfar undir“ fyrir framan 

viðskiptaheitið. 

(4) Útgáfudagur rekstrarforskrifta (dd-mm-áááá) og undirskrift fulltrúa lögbærs yfirvalds. 

(5) Hér skal setja inn kóða Alþjóðaflugmálastofnunarinnar um framleiðanda loftfars, tegund og röð eða aðalröð, ef tiltekin röð hefur 

verið tilgreind (t.d. Boeing-737-3K2 eða Boeing-777-232). 

(6) Skrásetningarmerkin eru annaðhvort tilgreind í rekstrarforskriftum eða í rekstrarhandbókinni. Í seinna tilvikinu verða tilheyrandi 

rekstrarforskriftir að vísa til hlutaðeigandi síðu í rekstrarhandbókinni. Ef sérstök samþykki eiga ekki öll við um tegund loftfarsins 

má færa skrásetningarmerki loftfarsins í dálkinn „athugasemdir“ fyrir sérstaka samþykkið. 

(7) Hér skal tilgreina aðrar tegundir flutnings (t.d. sjúkraflug). 

(8) Hér skal gefa upp landfræðileg svæði þar sem starfræksla er heimiluð (með vísun í landfræðileg hnit eða tilteknar leiðir, flugupp-

lýsingasvæði eða landamæri þjóðríkja eða landsvæða). 

(9) Hér skal gefa upp gildandi, sérstakar takmarkanir (t.d. einungis sjónflug (VFR), einungis að degi til o.s.frv.). 

(10) Í þennan dálk skal skrá rýmstu viðmiðanirnar fyrir hvert samþykki eða tegund samþykkis (með viðeigandi viðmiðun). 

(11) Hér skal setja inn viðeigandi flokk nákvæmnisaðflugs: LTS CAT I, CAT II, OTS CAT II, CAT IIIA, CAT IIIB eða CAT IIIC. Hér 

skal setja inn lágmarksflugbrautarskyggni í metrum og ákvörðunarhæð í fetum. Ein lína er notuð fyrir hvern skráðan flokk aðflugs. 

(12) Hér skal setja inn samþykkt lágmarksflugbrautarskyggni við flugtak í metrum. Nota má eina línu fyrir hvert samþykki ef 

mismunandi samþykki hafa verið veitt. 

(13) Aðeins má haka við í kassann „á ekki við“ ef hámarksflughæð loftfars er undir fluglagi 290. 

(14) Fjarflug (ETOPS) á sem stendur aðeins við um tveggja hreyfla loftför. Því má haka við í kassann „á ekki við“ ef loftfarstegundin 

hefur færri eða fleiri en tvo hreyfla. 

(15) Hér má einnig skrá vegalengd þröskulds (í sjómílum), sem og gerð hreyfils. 

(16) Hæfisbundin leiðsaga (PBN): ein lína notuð fyrir hvert sérstakt samþykki fyrir margþættri, hæfisbundinni leiðsögu (t.d. RNP AR 

APCH) og viðeigandi takmarkanir skráðar í dálkana „Forskrift“ og/eða „Athugasemdir“. Samþykki, sem tengjast sérstökum 

verklagsreglum, fyrir sérstakri starfrækslu samkvæmt RNP AR APCH má skrá í rekstrarforskriftirnar eða rekstrarhandbókina.  

Í seinna tilvikinu verða tilheyrandi rekstrarforskriftir að vísa til hlutaðeigandi síðu í rekstrarhandbókinni. 

(17) Tilgreina skal hvort sérstaka samþykkið sé takmarkað við tiltekna flugbrautarenda eða flugvelli eða bæði. 

(18) Hér skal setja inn viðeigandi flugskrokks- eða hreyfilssamsetningu. 

(19) Heimild til að halda þjálfunarnámskeið og próf, sem umsækjendur þurfa að ljúka til að hægt sé að gefa út staðfestingarvottorð fyrir 

öryggis- og þjónustuliða, eins og tilgreint er í CC-hluta í V. viðauka við reglugerð (ESB) nr. 1178/2011. 

(20) Heimild til að gefa út staðfestingarvottorð fyrir öryggis- og þjónustuliða, eins og tilgreint er í CC-hluta í V. viðauka við reglugerð 

(ESB) nr. 1178/2011. 

(21) Skráin yfir EFB-forrit af gerð B skal fylgja ásamt tilvísun í EFB-vélbúnaðinn (fyrir færanlegar rafrænar flugtöskur). Skráin er 

annaðhvort tilgreind í rekstrarforskriftunum eða í rekstrarhandbókinni. Í seinna tilvikinu verða tilheyrandi rekstrarforskriftir að vísa 

til hlutaðeigandi síðu í rekstrarhandbókinni. 

(22) Nafn þess einstaklings eða stofnunar sem ber ábyrgð á því að tryggja áframhaldandi lofthæfi loftfars og vísun í reglugerðina, sem 

inniheldur þessa kröfu, þ.e. G-kafli í I. viðauka (M-hluta) við reglugerð (ESB) nr. 1321/2014. 

(23) Hér má setja aðrar heimildir eða gögn með því að nota eina línu (eða reit með mörgum línum) fyrir hverri heimild (t.d. skamm-

brautarlendingar, starfræksla í bröttu aðflugi, stytt tilskilin lendingarvegalengd, þyrluflug að/frá almannaheillastað, þyrluflug yfir 

ótryggu umhverfi sem staðsett er utan þéttbýlis, þyrluflug án getu til að nauðlenda með öruggum hætti, starfræksla með auknum 

beygjuhalla, mesta leyfilega fjarlægð tveggja hreyfla flugvéla frá viðunandi flugvelli án fjarflugsleyfis). 

EASA-eyðublað nr. 139, 6. útgáfa.“ 

3) Ákvæðum III. viðauka (ORO-hluta) er breytt sem hér segir: 

a) í stað f-liðar 3. liðar ORO.GEN.310 kemur eftirfarandi: 

„3) að gefin sé skýrsla um allar bilanir eða tæknilegar bilanir sem eiga sér stað á meðan loftfarið er undir flugrekstrar-

stjórn þess til stofnunarinnar sem um getur í d-lið,“ 

b) Í stað ORO.SEC.100 kemur eftirfarandi: 

„ORO.SEC.100 Flugvernd í stjórnklefa — flugvélar 

a) Í flugvél með öruggri stjórnklefahurð skal vera hægt að læsa hurðinni og séð fyrir aðferðum sem öryggis- og 

þjónustuliðar fara eftir til að gera flugliðum viðvart um grunsamlegt athæfi eða brot sem framin eru í farþegaklefa 

og ógna öryggi flugvélarinnar. 

b) Allar farþegaflugvélar sem notaðar eru við flutningaflug, sem hafa farþega um borð, skulu útbúnar samþykktri, 

öruggri stjórnklefahurð sem hægt er að læsa og taka úr lás frá vinnureit hvers flugmanns og er hönnuð þannig að 

hún uppfylli viðeigandi lofthæfikröfur, ef slíkar flugvélar falla undir einhvern af eftirfarandi flokkum: 

1) flugvélar með skráðan hámarksflugtaksmassa sem er yfir 54 500 kg, 

2) flugvélar með skráðan hámarksflugtaksmassa sem er yfir 45 500 kg og með hámarksfjölda farþegasæta í 

sætafyrirkomulagi við starfrækslu fyrir fleiri en 19 eða 

3) flugvélar með hámarksfjölda farþegasæta í sætafyrirkomulagi við starfrækslu sem er yfir 60. 

c) Í öllum flugvélum sem eru með örugga stjórnklefahurð í samræmi við b-lið: 

1) skal þessari hurð lokað áður en hreyflar eru ræstir fyrir flugtak og skal vera læst þegar þess er krafist, 

samkvæmt verklagsreglum við flugvernd eða af flugstjóranum, þar til hreyflar hafa verið stöðvaðir eftir 

lendingu nema þegar nauðsynlegt er fyrir þá sem hafa til þess heimild að fara inn eða út í samræmi við 

flugverndaráætlun í hverju ríki fyrir sig, 

2) skal vera búnaður til að vakta allt svæðið í kringum hurðina fyrir utan stjórnklefann frá hvorum vinnureit 

flugmanns sem er, að því marki sem nauðsynlegt er, til að bera kennsl á einstaklinga, sem óska þess að fá 

aðgang og greina grunsamlega hegðun eða hugsanlega ógnun.“ 

4) Ákvæðum IV. viðauka (CAT-hluta) er breytt sem hér segir: 

a) Í stað CAT.GEN.MPA.195 kemur eftirfarandi: 

„CAT.GEN.MPA.195 Meðferð skráninga úr flugrita: varðveisla, framvísun, vernd og notkun 

a) Í kjölfar slyss, alvarlegs flugatviks eða atviks, sem rannsóknaryfirvaldið ber kennsl á, skal flugrekandi loftfars 

varðveita frumrit skráðra gagna úr flugritum í 60 daga eða þar til rannsóknaryfirvaldið gefur fyrirmæli um annað. 

b) Flugrekandinn skal framkvæma virkniprófanir og mat á skráningum til að tryggja áframhaldandi nothæfi 

skráningarbúnaðarins sem á að vera um borð samkvæmt þessari reglugerð. 

c) Flugrekandinn skal tryggja að skráningar á flugritabreytum og fjarskiptaboðum um gagnatengingu, sem flugritar 

eiga að skrá, séu varðveittar. Þegar flugriti er prófaður eða honum viðhaldið er hins vegar heimilt að þurrka út allt 

að einum klukkutíma af þeim skráningum sem elstar eru þegar prófun fer fram. 

d) Flugrekandinn skal geyma og uppfæra gögn þar sem fram koma upplýsingar, sem eru nauðsynlegar til að 

umbreyta óunnum fluggögnum í flugritabreytur, sem gefnar eru upp sem tækniupplýsingar. 

e) Flugrekandinn skal gera allar varðveittar skráningar úr flugrita aðgengilegar ef lögbært yfirvald fer fram á það. 

f) Án þess að þetta hafi áhrif á reglugerð (ESB) nr. 996/2010 og reglugerð Evrópuþingsins og ráðsins (ESB)  

nr. 2016/679 (*) gildir eftirfarandi: 

1) Ekki skal birta eða nota hljóðupptökur úr flugritum nema það sé gert til að tryggja starfhæfi flugrita og að því 

tilskildu að öll eftirfarandi skilyrði séu uppfyllt: 

i. fyrir liggi verklagsregla um meðferð slíkra hljóðupptaka og eftirrita þeirra,  

ii. allir hlutaðeigandi flugverjar og viðhaldsstarfsfólk hafi áður veitt samþykki sitt, 

iii. slíkar hljóðupptökur séu eingöngu notaðar til að viðhalda eða bæta öryggi. 

1a) Þegar flugrekandinn skoðar hljóðupptökur úr flugrita til að tryggja starfhæfi flugrita skal hann tryggja að 

þessar hljóðupptökur brjóti ekki gegn friðhelgi einkalífsins og sjá til þess að þær séu ekki birtar eða notaðar í 

öðrum tilgangi en að tryggja starfhæfi flugrita. 

2) Flugritabreytur eða fjarskiptaboð um gagnatengingu, sem flugriti skráir, skulu ekki notuð í öðrum tilgangi en 

þeim að rannsaka slys eða flugatvik sem skylt er að tilkynna um, nema slíkar skráningar uppfylli eitthvert 

eftirfarandi skilyrða: 

i. þær eru eingöngu notaðar af flugrekandanum vegna atriða er varða lofthæfi eða viðhald, 

ii. þær eru brenglaðar svo að ekki verði borin kennsl á neinn, 

iii. þær eru birtar í samræmi við leyndarreglur. 

3) Ekki skal birta eða nota myndir úr stjórnklefa, sem teknar eru í flugrita, nema það sé gert til að tryggja 

starfhæfi flugrita og að því tilskildu að öll eftirfarandi skilyrði séu uppfyllt: 

i. fyrir liggi verklagsregla um meðferð slíkra mynda, 

ii. allir hlutaðeigandi flugverjar og viðhaldsstarfsfólk hafi áður veitt samþykki sitt, 

iii. slíkar myndir séu eingöngu notaðar til að viðhalda eða bæta öryggi. 

3a) Ef myndir úr stjórnklefa, sem teknar eru í flugrita, eru skoðaðar til að tryggja starfhæfi flugrita gildir 

eftirfarandi: 

i. þessar myndir skulu ekki birtar eða notaðar í öðrum tilgangi en að tryggja starfhæfi flugrita, 

ii. ef líklegt er að líkamshlutar flugverja sjáist á myndunum skal flugrekandinn tryggja að þessar myndir 

brjóti ekki gegn friðhelgi einkalífsins. 

  

(*) Reglugerð Evrópuþingsins og ráðsins (ESB) 2016/679 frá 27. apríl 2016 um vernd einstaklinga í tengslum við 

vinnslu persónuupplýsinga og um frjálsa miðlun slíkra upplýsinga og niðurfellingu tilskipunar 95/46/EB (almenna 

persónuverndarreglugerðin) (Stjtíð. ESB L 119, 4.5.2016, bls. 1).“ 

b) Ákvæðum CAT.OP.MPA.140 er breytt sem hér segir: 

— Í stað a-liðar kemur eftirfarandi: 

„a) Flugrekandinn skal ekki starfrækja tveggja hreyfla flugvél, nema með samþykki lögbærs yfirvalds, í 

samræmi við F-kafla í V. viðauka (SPA-hluta), á flugleið þar sem einhver hluti leiðarinnar liggur lengra frá 

viðunandi flugvelli, við staðalskilyrði og í logni, en einhver af neðangreindum vegalengdum sem eru 

viðeigandi fyrir viðkomandi tegund flugvélar: 

1) fyrir flugvélar í afkastagetuflokki A með hámarksfjölda farþegasæta í sætafyrirkomulagi við starfrækslu 

(MOPSC) fyrir 20 eða fleiri: sú vegalengd sem flogin er á 60 mínútum við þann farflugshraða með einn 

hreyfil óstarfhæfan sem ákvarðaður er í samræmi við b-lið, 

2) fyrir flugvélar í afkastagetuflokki A með hámarksfjölda farþegasæta í sætafyrirkomulagi við starfrækslu 

(MOPSC) fyrir 19 eða færri: sú vegalengd sem flogin er á 120 mínútum eða, með fyrirvara um 

samþykki lögbærs yfirvalds, allt að 180 mínútum fyrir þotur við þann farflugshraða með einn hreyfil 

óstarfhæfan sem ákvarðaður er í samræmi við b-lið, 

3) fyrir flugvélar í afkastagetuflokki B eða C, hvort sem er styttra: 

i. sú vegalengd sem flogin er á 120 mínútum við þann farflugshraða með einn hreyfil óstarfhæfan sem 

ákvarðaður er í samræmi við b-lið, 

ii. 300 sjómílur.“ 

— Í stað d-liðar kemur eftirfarandi: 

„d) Til að hljóta samþykkið, sem um getur í 2. lið a-liðar, skal flugrekandinn sýna fram á: 

1) að settar hafa verið verklagsreglur fyrir gerð flugáætlana og brottför flugs,  

2) að sértæk viðhaldsfyrirmæli og -ferli hafi verið innleidd og séu tilgreind í viðhaldsáætlun flugrekanda 

fyrir loftför, til að tryggja áætlað stig áframhaldandi lofthæfis og áreiðanleika flugvélarinnar, þ.m.t. 

hreyfla hennar, í samræmi við I. viðauka (M-hluta) við reglugerð (ESB) nr. 1321/2014, þ.m.t.: 

i. áætlun fyrir smurolíunotkun, 

ii. vöktunaráætlun fyrir ástand hreyfils,“. 

c) Í stað CAT.OP.MPA.300 kemur eftirfarandi: 

„CAT.OP.MPA.300 Aðflugs- og lendingarskilyrði — flugvélar 

Áður en flugstjórinn hefur aðflug til lendingar skal hann: 

a) ganga úr skugga um að samkvæmt þeim upplýsingum sem honum eða henni eru tiltækar sé veður á flugvellinum 

og ástand flugbrautarinnar , sem fyrirhugað er að nota, með þeim hætti að hvorugt eigi að spilla öryggi í aðflugi, 

lendingu eða fráflugi, með hliðsjón af upplýsingum um afkastagetu í rekstrarhandbók, 

b) framkvæma mat á lendingarvegalengd í samræmi við lið CAT.OP.MPA.303.“ 

d) Eftirfarandi liður CAT.OP.MPA.301 bætist við: 

„CAT.OP.MPA.301 Aðflugs- og lendingarskilyrði — þyrlur 

Áður en flugstjórinn hefur aðflug til lendingar skal hann ganga úr skugga um að samkvæmt þeim upplýsingum sem 

honum eru tiltækar sé veður á flugvellinum og ástand lokaaðflugs- og flugtakssvæðis, sem fyrirhugað er að nota, með 

þeim hætti að hvorugt myndi spilla öryggi í aðflugi, lendingu eða fráflugi, með hliðsjón af upplýsingum um 

afkastagetu í rekstrarhandbók.“ 

e) Eftirfarandi liður CAT.OP.MPA.303 bætist við: 

„CAT.OP.MPA.303 Athugun, meðan á flugi stendur, á lendingarvegalengd við komutíma — flugvélar 

a) Ekki skal halda áfram aðflugi til lendingar nema tiltæk lendingarvegalengd á flugbrautinni, þar sem fyrirhugað er 

að lenda, sé a.m.k. 115% af lendingarvegalengdinni, miðað við áætlaðan lendingartíma, sem ákvörðuð er í 

samræmi við upplýsingar um afkastagetu fyrir mat á lendingarvegalengd við komutíma (LDTA), og aðflugið til 

lendingar sé framkvæmt með flugvélum í afkastagetuflokki A sem eru vottaðar í samræmi við aðra eftirfarandi 

vottunarforskrifta, eins og tilgreint er í tegundarvottorðinu: 

1) CS-25 eða jafngildi, 

2) CS-23 á 4. þrepi með afkastagetuna „háhraði“ eða jafngildi þess. 

b) Að því er varðar flugvélar í afkastagetuflokki A, aðrar en þær sem um getur í a-lið, skal ekki halda aðflugi til 

lendingar áfram, nema í öðrum hvorum eftirfarandi aðstæðum: 

1) tiltæk lendingarvegalengd á flugbrautinni, þar sem fyrirhugað er að lenda, er a.m.k. 115% af lendingar-

vegalengdinni, miðað við áætlaðan lendingartíma, sem ákvörðuð er í samræmi við upplýsingar um afkastagetu 

fyrir mat á lendingarvegalengd við komutíma, 

2) ef upplýsingar um afkastagetu fyrir mat á lendingarvegalengd við komutíma eru ekki til staðar skal tiltæk 

lendingarvegalengd á flugbrautinni, þar sem fyrirhugað er að lenda, vera a.m.k. tilskilin lendingarvegalengd, 

sem ákvörðuð er í samræmi við lið CAT.POL.A.230 eða lið CAT.POL.A.235, eftir því sem við á. 

c) Að því er varðar flugvélar í afkastagetuflokki B skal ekki halda aðflugi til lendingar áfram, nema í öðrum hvorum 

eftirfarandi aðstæðum: 

1) tiltæk lendingarvegalengd á flugbrautinni, þar sem fyrirhugað er að lenda, er a.m.k. 115% af lendingar-

vegalengdinni, miðað við áætlaðan lendingartíma, sem ákvörðuð er í samræmi við upplýsingar um afkastagetu 

fyrir mat á lendingarvegalengd við komutíma, 

2) ef upplýsingar um afkastagetu fyrir mat á lendingarvegalengd við komutíma eru ekki til staðar skal tiltæk 

lendingarvegalengd á flugbrautinni, þar sem fyrirhugað er að lenda, vera a.m.k. tilskilin lendingarvegalengd, 

sem ákvörðuð er í samræmi við lið CAT.POL.A.330 eða lið CAT.POL.A.335, eftir því sem við á.  

d) Að því er varðar flugvélar í afkastagetuflokki C skal ekki halda aðflugi til lendingar áfram, nema í öðrum hvorum 

eftirfarandi aðstæðum: 

1) tiltæk lendingarvegalengd á flugbrautinni, þar sem fyrirhugað er að lenda, er a.m.k. 115% af lendingar-

vegalengdinni, miðað við áætlaðan lendingartíma, sem ákvörðuð er í samræmi við upplýsingar um afkastagetu 

fyrir mat á lendingarvegalengd við komutíma, 

2) ef upplýsingar um afkastagetu fyrir mat á lendingarvegalengd við komutíma eru ekki til staðar skal tiltæk 

lendingarvegalengd á flugbrautinni, þar sem fyrirhugað er að lenda, vera a.m.k. tilskilin lendingarvegalengd, 

sem ákvörðuð er í samræmi við lið CAT.POL.A.430 eða lið CAT.POL.A.435, eftir því sem við á. 

e) Upplýsingar um afkastagetu fyrir mat á lendingarvegalengd við komutíma skulu byggðar á samþykktum gögnum í 

flughandbókinni. Ef samþykkt gögn í flughandbókinni eru ófullnægjandi með tilliti til mats á lendingarvegalengd 

við komutíma skal bæta við þau öðrum gögnum, sem eru annaðhvort ákvörðuð í samræmi við gildandi vottun-

arstaðla fyrir flugvélar eða í samræmi við viðurkenndar aðferðir til að uppfylla kröfur sem gefnar eru út af 

Flugöryggisstofnuninni. 

f) Flugrekandinn skal tilgreina í rekstrarhandbókinni upplýsingar um afkastagetu fyrir mat á lendingarvegalengd við 

komutíma og forsendur sem beitt er við þróun hennar, þ.m.t. önnur gögn sem, í samræmi við e-lið, má nota til að 

bæta við gögnin sem er að finna í flughandbókinni.“ 

f) Eftirfarandi liður CAT.OP.MPA.311 bætist við: 

„CAT.OP.MPA.311 Skýrslugjöf um hemlunarskilyrði flugbrautar 

Ef hemlunarskilyrði flugbrautar við lendingarbrun eru ekki eins góð og það sem rekstraraðili flugvallar hefur gefið til 

kynna í skýrslunni um ástand flugbrautar (RCR) skal flugstjórinn tilkynna flugumferðarþjónustu um það eins fljótt og 

auðið er með sérstakri tilkynningu frá loftfari (AIREP).“ 

g) Í stað d-liðar CAT.POL.A.105 kemur eftirfarandi: 

„d) Flugrekandinn skal taka tillit til nákvæmni í kortagerð þegar flugtakskröfur í viðeigandi kafla eru metnar.“ 

h) Í lið CAT.POL.A.105 fellur e-liður brott. 

i) Í stað b-, c- og d-liðar í lið CAT.POL.A.215 kemur eftirfarandi: 

„b) Halli raunflugslóðar á flugleið skal vera jákvæður í a.m.k. 1000 fetum yfir öllu landi og hindrunum á leiðinni á 

allt að 9,3 km (5 sjómílna) breiðu belti á hvorn veg við áætlaðan feril. 

c) Á raunflugslóð á flugleið skal flugvélin geta haldið fluginu áfram úr farflugshæð til flugvallar þar sem unnt er að 

lenda í samræmi við lið CAT.POL.A.230 eða CAT.POL.A.235, eftir því sem við á. Á raunflugslóð á flugleið 

skal lóðrétt hindranabil vera a.m.k. 2000 fet yfir öllu landi og hindrunum á leiðinni á allt að 9,3 km (5 sjómílna) 

breiðu belti á hvorn veg við áætlaðan feril, að teknu tilliti til eftirfarandi þátta: 

1) gert er ráð fyrir að hreyfillinn verði óstarfhæfur á versta stað á leiðinni, 

2) tillit er tekið til áhrifa vinda á flugslóðina, 

3) snögglosun eldsneytis er leyfileg ef öruggt verklag er viðhaft og að því marki að hægt sé að komast á 

flugvöllinn, þar sem gert er ráð fyrir að flugvélin lendi eftir að hreyfillinn verður óstarfhæfur, með þeim 

eldsneytisbirgðum sem krafist er í lið CAT.OP.MPA.150, sem er viðeigandi fyrir varaflugvöll, 

4) flugvöllurinn, þar sem gert er ráð fyrir að flugvélin lendi eftir að hreyfillinn verður óstarfhæfur, skal uppfylla 

eftirfarandi skilyrði: 

i. kröfum um afkastagetu, miðað við áætlaðan lendingarmassa, er fullnægt, 

ii. veðurlýsingar eða veðurspár og skýrslur um ástand flugbrautarinnar gefa til kynna að unnt verði að 

lenda á öruggan hátt á áætluðum lendingartíma, 

5) ef flughandbókin inniheldur ekki gögn um raunflugslóð á flugleið, skal minnka heildarflugslóð flugvélar á 

flugleið með einn hreyfil óstarfhæfan um 1,1% klifurhalla fyrir tveggja hreyfla flugvélar, um 1,4% fyrir 

þriggja hreyfla flugvélar og um 1,6% fyrir fjögurra hreyfla flugvélar. 

d) Flugrekandinn skal breikka beltin, sem kveðið er á um í b- og c-lið, í 18,5 km (10 sjómílur) ef nákvæmni í 

flugleiðsögu nær ekki a.m.k. leiðsöguforskrift RNAV 5.“  

j) Í stað liðar CAT.POL.A.220 kemur eftirfarandi: 

„CAT.POL.A.220 Á flugleið — flugvélar með þrjá hreyfla eða fleiri, tveir hreyflar óstarfhæfir 

a) Flugvél með þrjá hreyfla eða fleiri skal eigi vera fjær en svo frá flugvelli, sem uppfyllir kröfur liðar 

CAT.POL.A.230 eða a-liðar CAT.POL.A.235 um áætlaðan lendingarmassa, að unnt sé að ná þangað á áætluðum 

ferli á 90 mínútum, með alla hreyfla virka við farflugsafl eða -kný, eins og við á, við staðalhita í logni, nema 

kröfur b- til f-liðar séu uppfylltar. 

b) Gögn um raunflugslóð á flugleið með tvo hreyfla óstarfhæfa skulu gera flugvélinni kleift að halda fluginu áfram 

við þau veðurskilyrði sem búist er við, frá þeim stað þar sem gert er ráð fyrir að tveir hreyflar bili á sama tíma, til 

flugvallar þar sem unnt er að lenda og stöðva vélina að fullu með því að nota tilskilið verklag fyrir lendingu með 

tvo hreyfla óstarfhæfa. Á raunflugslóð á flugleið skal lóðrétt hindranabil vera a.m.k. 2000 fet yfir öllu landi og 

hindrunum á leiðinni á allt að 9,3 km (5 sjómílna) breiðu belti á hvorn veg við áætlaðan feril. Í þeirri hæð og við 

veðurskilyrði þar sem nauðsynlegt er að starfrækja ísvarnarkerfin skal taka tillit til áhrifa af notkun þeirra á 

raunflugslóð á flugleið. Ef nákvæmni í flugleiðsögu nær ekki a.m.k. leiðsöguforskrift RNAV 5, skal flugrekandinn 

breikka framangreint belti, sem kveðið er á um í öðrum málslið, í 18,5 km (10 sjómílur). 

c) Gera skal ráð fyrir því að hreyflarnir tveir bili á versta stað á þeim hluta leiðarinnar þar sem flugvélin er í meira en 

90 mínútna fjarlægð frá flugvellinum sem um getur í a-lið, með alla hreyfla virka við farflugsafl eða -kný, eftir því 

sem við á, við staðalhita í logni. 

d) Raunflugslóðin skal hafa jákvæðan halla í 1500 fetum yfir flugvelli þar sem ráðgert er að lenda eftir að tveir 

hreyflar hafa bilað. 

e) Snögglosun eldsneytis er leyfileg ef öruggt verklag er viðhaft og að því marki að hægt sé að komast á flugvöllinn 

með þeim eldsneytisbirgðum sem krafist er í f-lið. 

f) Áætlaður massi flugvélarinnar, á þeim stað þar sem gert er ráð fyrir að tveir hreyflar bili, skal ekki vera minni en 

svo að nægilegt eldsneyti sé eftir til að halda áfram til flugvallar, þar sem gert er ráð fyrir að lenda, og skal 

flugvélin koma í a.m.k. 450 m hæð (1500 feta hæð) beint yfir lendingarsvæðið og fljúga í þeirri hæð í 15 mínútur 

eftir það við farflugsafl eða -kný, eins og við á.“ 

k) Í stað liðar CAT.POL.A.230 kemur eftirfarandi: 

„CAT.POL.A.230 Lending — Þurrar flugbrautir 

a) Lendingarmassi flugvélarinnar á áætluðum lendingartíma á ákvörðunarflugvelli og öllum varaflugvöllum, sem er 

ákvarðaður í samræmi við a-lið CAT.POL.A.105, skal vera þannig að hægt sé að framkvæma stöðvunarlendingu 

úr 50 fetum yfir þröskuldi: 

1) þegar um er að ræða flugvélar knúnar þotuhreyflum: innan við 60% af tiltækri lendingarvegalengd (LDA), 

2) þegar um er að ræða flugvélar knúnar skrúfuhverfihreyflum: innan við 70% af tiltækri lendingarvegalengd, 

3) þrátt fyrir 1. og 2. lið a-liðar, þegar um er að ræða flugvélar sem eru samþykktar fyrir lendingar með styttri 

lendingarvegalengd samkvæmt lið CAT.POL.A.255: innan við 80% af tiltækri lendingarvegalengd. 

b) Þegar um er að ræða starfrækslu í bröttu aðflugi skal flugrekandinn nota gögn um lendingarvegalengdir, sem eru 

leiðrétt í samræmi við 1. eða 2. lið a-liðar, eftir því sem við á, á grundvelli lágmarkshæðar yfir ímynduðum 

hindrunum sem er minni en 60 fet en ekki minni en 35 fet, og skal uppfylla ákvæði liðar CAT.POL.A.245. 

c) Þegar um er að ræða starfrækslu með skammbrautarlendingu skal flugrekandinn nota gögn um lendingar-

vegalengdir, sem eru leiðrétt í samræmi við 1. eða 2. lið a-liðar eftir því sem við á, og uppfylla ákvæði liðar 

CAT.POL.A.250. 

d) Þegar lendingarmassi er ákvarðaður skal flugrekandinn taka tillit til eftirfarandi: 

1) að ekki sé reiknað með meira en 50% af mótvindsstuðli eða ekki minna en 150% af meðvindsstuðli, 

2) leiðréttingar eins og kveðið er á um í flughandbókinni.  

e) Þegar flugvél er send af stað í flug skal flugvélin annaðhvort: 

1) lenda á hagstæðustu flugbrautinni í logni eða 

2) lenda á þeirri flugbraut, sem líklegast er að henni verði ætluð með tilliti til líklegs vindhraða og -áttar, 

stjórnunareiginleika flugvélarinnar á jörðu niðri og annarra aðstæðna, s.s. lendingartækja og landslags. 

f) Ef flugrekandinn getur ekki farið að 2. lið e-liðar um ákvörðunarflugvöll skal aðeins senda flugvélina af stað ef 

tilgreindur er varaflugvöllur sem gerir kleift að uppfylla að öllu leyti annað hvort: 

1) ákvæði a- til d-liðar, ef flugbrautin er þurr á áætluðum komutíma eða 

2) ákvæði a- til d-liðar í lið CAT.POL.A.235, ef flugbrautin er blaut eða spillt á áætluðum komutíma.“ 

l) Í stað liðar CAT.POL.A.235 kemur eftirfarandi: 

„CAT.POL.A.235 Lending — blautar og spilltar flugbrautir 

a) Ef viðeigandi veðurlýsingar eða veðurspár, eða hvort tveggja, gefa til kynna að flugbraut kunni að vera blaut á 

fyrirhuguðum komutíma skal tiltæk lendingarvegalengd vera ein eftirfarandi vegalengda: 

1) lendingarvegalengd, sem kveðið er á um í flughandbókinni og notuð er fyrir flugbrautir sem eru blautar á 

hlaðfarartíma, en þó ekki styttri en sú vegalengd sem krafist er skv. 1. eða 2. lið a-liðar CAT.POL.A.230, eftir 

því sem við á, 

2) ef ekki er kveðið á um lendingarvegalengd í flughandbókinni sem nota á fyrir flugbrautir sem eru blautar á 

hlaðfarartíma: a.m.k. 115% af tilskilinni lendingarvegalengd, sem ákvörðuð er í samræmi við lið 1. eða 2. lið 

a-liðar CAT.POL.A.230, eftir því sem við á, 

3) lendingarvegalengd sem er styttri en sú sem krafist er skv. 2.lið a-liðar en þó ekki styttri en krafist er skv.  

1. eða 2. lið a-liðar CAT.POL.A.230, eftir því sem við á, ef flugbrautin hefur sérstaka eiginleika sem bæta 

núningsmótstöðu og í flughandbókinni eru sértækar viðbótarupplýsingar um lendingarvegalengd fyrir þá 

tegund flugbrautar, 

4) þrátt fyrir ákvæði 1., 2. og 3. liðar a-liðar fyrir flugvélar sem eru samþykktar fyrir starfrækslu við styttri 

lendingarvegalengd samkvæmt lið CAT.POL.A.255: sú lendingarvegalengd sem ákvörðuð er í samræmi við 

B-lið v. liðar 2. liðar b-liðar í lið CAT.POL.A.255. 

b) Ef viðeigandi veðurlýsingar eða veðurspár gefa til kynna að flugbraut kunni að vera spillt á áætluðum komutíma 

skal tiltæk lendingarvegalengd vera ein eftirfarandi vegalengda: 

1) a.m.k. sú sama og ákvörðuð er í samræmi við a-lið eða a.m.k. 115% af þeirri lendingarvegalengd sem 

ákvörðuð er í samræmi við samþykkt gögn um lendingarvegalengd á spilltri braut eða sambærileg gögn, eftir 

því hvort er lengra, 

2) á sérstaklega undirbúnum vetrarflugbrautum er heimilt að nota lendingarvegalengd sem er styttri en krafist er 

skv. 1. lið b-liðar en þó ekki styttri en sú sem krafist er samkvæmt a-lið, ef sérstakar viðbótarupplýsingar um 

lendingarvegalengdir á spilltum flugbrautum er að finna í flughandbókinni. Slík lendingarvegalengd skal vera 

a.m.k. 115% af lendingarvegalengdinni sem kemur fram í flughandbókinni. 

c) Þrátt fyrir ákvæði b-liðar er ekki nauðsynlegt að beita 15% aukningu ef hún er þegar innifalin í samþykktum 

gögnum um lendingarvegalengd eða sambærilegum gögnum. 

d) Að því er varðar a- og b-lið gilda viðmiðanirnar í b-, c- og d-lið liðar CAT.POL.A.230 til samræmis við það. 

e) Þegar flugvél er send af stað í flug skal flugvélin annaðhvort: 

1) lenda á hagstæðustu flugbrautinni í logni eða 

2) lenda á þeirri flugbraut, sem líklegast er að henni verði ætluð með tilliti til líklegs vindhraða og -áttar, 

stjórnunareiginleika flugvélarinnar á jörðu niðri og annarra aðstæðna, s.s. lendingartækja og landslags. 

f) Ef flugrekandinn getur ekki farið að 1. lið e-liðar um ákvörðunarflugvöll, þar sem viðeigandi veðurlýsingar eða 

veðurspár gefa til kynna að flugbraut kunni að vera spillt á áætluðum komutíma og þar sem lending er háð 

tilteknum vindstuðli, má aðeins senda flugvélina af stað ef tilgreindir eru tveir varaflugvellir.  

g) Ef flugrekandinn getur ekki farið að 2. lið e-liðar um ákvörðunarflugvöll, þar sem viðeigandi veðurlýsingar eða 

veðurspár gefa til kynna að flugbraut kunni að vera blaut eða spillt á áætluðum komutíma má aðeins senda 

flugvélina af stað ef tilgreindur er varaflugvöllur. 

h) Að því er varðar f- og g-lið skal tilgreindur varaflugvöllur eða varaflugvellir gera kleift að uppfylla annaðhvort: 

1) ákvæði a- til d-liðar í lið CAT.POL.A.230, ef flugbrautin er þurr á áætluðum komutíma eða 

2) ákvæði a- til d-liðar í lið CAT.POL.A.235, ef flugbrautin er blaut eða spillt á áætluðum komutíma.“ 

m) Eftirfarandi liður 11a bætist við b-lið CAT.POL.A.250: 

„11a) lending með styttri tilskilinni lendingarvegalengd í samræmi við lið CAT.POL.A.255 er bönnuð,“. 

n) Eftirfarandi liður CAT.POL.A.255 bætist við: 

„CAT.POL.A.255 Leyfi til að lenda þar sem notast er við stytta tilskilda lendingarvegalengd 

a) Flugrekanda er heimilt að framkvæma lendingar með innan við 80% af tiltækri lendingarvegalengd ef eftirfarandi 

skilyrði eru uppfyllt: 

1) flugvélin hefur hámarksfjölda farþegasæta í sætafyrirkomulagi við starfrækslu fyrir 19 eða færri, 

2) flughandbókin inniheldur yfirlýsingu um að flugvélin geti komið til greina fyrir styttri tilskilinni lendingar-

vegalengd, 

3) flugvélin er notuð í óreglubundnu flutningaflugi samkvæmt pöntun, 

4) lendingarmassi flugvélarinnar gerir kleift að framkvæma stöðvunarlendingu innan styttrar lendingar-

vegalengdar, 

5) flugrekandinn hefur fengið fyrirframleyfi frá lögbæra yfirvaldinu. 

b) Til að hljóta leyfið, sem um getur í 5. lið a-liðar, skal flugrekandinn sýna fram á að um sé að ræða aðrar hvorar af 

eftirfarandi aðstæðum: 

1) að áhættumat hafi verið framkvæmt til að staðfesta að náðst hafi öryggisstig sem jafngildir því sem um getur í 

1. eða 2. lið a-liðar CAT.POL.A.230, eftir því sem við á, 

2) að eftirtalin skilyrði séu uppfyllt: 

i. sértækt aðflugsverklag, s.s. bratt aðflug, áætluð lágmarkshæð yfir ímynduðum hindrunum sem eru hærri 

en 60 fet eða minni en 35 fet, starfræksla í lélegu skyggni, aðflug sem fellur ekki undir viðmiðanir um 

stöðugt aðflug sem er samþykkt samkvæmt a-lið CAT.OP.MPA.115, er bannað, 

ii. skammbrautarlendingar í samræmi við lið CAT.POL.A.250 eru bannaðar, 

iii. lending á spilltum flugbrautum er bönnuð, 

iv. fullnægjandi ferli hefur verið komið á fót fyrir flugliða að því er varðar þjálfun, hæfnimat og vöktun, 

v. flugrekandinn hefur komið á fót áætlun um greiningu á lendingum á flugvelli (e. aerodrome landing 

analysis programme (ALAP)) til að tryggja að eftirfarandi skilyrði séu uppfyllt: 

A) ekki er gert ráð fyrir meðvind á áætluðum komutíma, 

B) ef gert er ráð fyrir að flugbrautin sé blaut á áætluðum komutíma skal lendingarvegalengdin við 

brottför flugs annaðhvort ákvörðuð í samræmi við a- eða b-lið CAT.OP.MPA.303, eftir því sem við 

á, eða vera 115% af lendingarvegalengdinni sem ákvörðuð er fyrir þurrar flugbrautir, hvor heldur 

sem er lengri, 

C) ekki er gert ráð fyrir spilltri flugbraut á áætluðum komutíma, 

D) ekki er gert ráð fyrir óhagstæðum veðurskilyrðum á áætluðum komutíma, 

vi. allur búnaður sem hefur áhrif á lendingargetu er starfhæfur áður en flug hefst,  

vii. flugáhöfnin samanstendur af a.m.k. tveimur flugmönnum með réttindi og hæfi sem hafa nýlega reynslu 

af lendingum með styttri tilskilinni lendingarvegalengd, 

viii. á grundvelli ríkjandi aðstæðna fyrir fyrirhugað flug skal flugstjórinn taka endanlega ákvörðun um hvort 

framkvæma eigi lendingu með styttri tilskilinni lendingarvegalengd og er honum eða henni heimilt að 

ákveða að gera það ekki ef hann eða hún telur það vera í öryggisskyni, 

ix. önnur skilyrði á flugvellinum, ef lögbæra yfirvaldið sem hefur vottað flugvöllinn tekur slíkt fram, að 

teknu tilliti til landslagseinkenna á aðflugssvæðinu, tiltækra leiðsögutækja fyrir aðflug, atriða sem taka 

þarf til greina í tengslum við fráflug eða við lendingu sem óvænt er hætt við (e. balked landing).“ 

o) Í stað liðar CAT.POL.A.330 kemur eftirfarandi: 

„CAT.POL.A.330 Lending — þurrar flugbrautir 

a) Lendingarmassi flugvélarinnar á áætluðum lendingartíma á ákvörðunarflugvelli og öllum varaflugvöllum, sem er 

ákvarðaður í samræmi við a-lið CAT.POL.A.105, skal vera þannig að hægt sé að framkvæma stöðvunarlendingu 

úr 50 fetum yfir þröskuldi, á innan við 70% af tiltækri lendingarvegalengd. 

b) Þrátt fyrir a-lið og ef farið er að lið CAT.POL.A.355 skal lendingarmassi flugvélarinnar á áætluðum lendingartíma 

á ákvörðunarflugvelli, sem er ákvarðaður í samræmi við a-lið CAT.POL.A.105, vera þannig að hægt sé að 

framkvæma stöðvunarlendingu úr 50 fetum yfir þröskuldi, á innan við 80% af tiltækri lendingarvegalengd. 

c) Þegar lendingarmassinn er ákvarðaður skal flugrekandinn taka tillit til eftirfarandi: 

1) hæð flugvallarins yfir sjávarmáli, 

2) að ekki sé reiknað með meira en 50% af mótvindsstuðli eða ekki minna en 150% af meðvindsstuðli, 

3) gerðar yfirborðs flugbrautar, 

4) halla flugbrautar í lendingarátt. 

d) Þegar um er að ræða starfrækslu í bröttu aðflugi skal flugrekandinn nota gögn um lendingarvegalengdir, sem eru 

leiðrétt í samræmi við a-lið, á grundvelli lágmarkshæðar yfir ímynduðum hindrunum sem er minni en 60 fet en 

ekki minni en 35 fet, og skal uppfylla ákvæði liðar CAT.POL.A.345. 

e) Þegar um er að ræða skammbrautarlendingu skal flugrekandinn nota gögn um lendingarvegalengdir, sem eru 

leiðrétt í samræmi við a-lið, og uppfylla ákvæði liðar CAT.POL.A.350. 

f) Þegar flugvél er send af stað í flug skal flugvélin annaðhvort: 

1) lenda á hagstæðustu flugbrautinni í logni eða 

2) lenda á þeirri flugbraut, sem líklegast er að henni verði ætluð, með tilliti til líklegs vindhraða og -áttar, 

stjórnunareiginleika flugvélarinnar á jörðu niðri og annarra aðstæðna, s.s. lendingartækja og landslags. 

g) Ef flugrekandinn getur ekki farið að 2. lið f-liðar um ákvörðunarflugvöll skal aðeins senda flugvélina af stað ef 

tilgreindur er varaflugvöllur sem uppfyllir að öllu leyti a- til f-lið.“ 

p) Í stað liðar CAT.POL.A.335 kemur eftirfarandi: 

„CAT.POL.A.335 Lending — blautar og spilltar flugbrautir 

a) Ef viðeigandi veðurlýsingar eða veðurspár gefa til kynna að flugbraut kunni að vera blaut á áætluðum komutíma 

skal tiltæk lendingarvegalengd vera ein eftirfarandi vegalengda: 

1) lendingarvegalengd, sem kveðið er á um í flughandbókinni og notuð er fyrir flugbrautir sem eru blautar á 

hlaðfarartíma, en þó ekki styttri en sú sem krafist er samkvæmt lið CAT.POL.A.330, 

2) ef ekki er kveðið á um lendingarvegalengd í flughandbókinni sem nota á fyrir flugbrautir sem eru blautar á 

hlaðfarartíma: a.m.k. 115% af tilskilinni lendingarvegalengd, sem ákvörðuð er í samræmi við a-lið 

CAT.POL.A.330,  

3) lendingarvegalengd sem er styttri en sú sem krafist er skv. 2. lið a-liðar en þó ekki styttri en sú sem krafist er 

samkvæmt a-lið CAT.POL.A.330, eftir því sem við á, ef flugbrautin hefur sérstaka eiginleika sem bæta 

núningsmótstöðu og í flughandbókinni eru sértækar viðbótarupplýsingar um lendingarvegalengd fyrir þá 

tegund flugbrautar, 

4) þrátt fyrir ákvæði 1., 2. og 3. liðar a-liðar, þegar um er að ræða flugvélar sem eru samþykktar fyrir lendingar 

með styttri lendingarvegalengd samkvæmt lið CAT.POL.A.355: sú lendingarvegalengd sem ákvörðuð er í 

samræmi við iii. lið 7. liðar b-liðar CAT.POL.A.355. 

b) Ef viðeigandi veðurlýsingar eða veðurspár gefa til kynna að flugbraut kunni að vera spillt á áætluðum komutíma 

skal lendingarvegalengd ekki vera lengri en tiltæk lendingarvegalengd. Flugrekandinn skal tilgreina í 

rekstrarhandbókinni hvaða gögn um lendingarvegalengd eigi að nota.“ 

q) Eftirfarandi liður CAT.POL.A.355 bætist við: 

„CAT.POL.A.355 Leyfi til að lenda þar sem notast er við stytta tilskilda lendingarvegalengd 

a) Starfræksla með lendingarmassa flugvélar sem gerir kleift að framkvæma stöðvunarlendingu á innan við 80% af 

tiltækri lendingarvegalengd krefst fyrirframleyfis frá lögbæru yfirvaldi. Slíkt leyfi skal fengið fyrir hverja þá 

flugbraut þar sem framkvæmd er lending þar sem notast er við stytta tilskilda lendingarvegalengd. 

b) Til að fá leyfið, sem um getur í a-lið, skal flugrekandinn framkvæma áhættumat til að staðfesta að náðst hafi 

öryggisstig sem jafngildir því sem um getur í a-lið CAT.POL.A.330 og að a.m.k. eftirfarandi skilyrði séu uppfyllt: 

1) ríkið þar sem flugvöllurinn er hefur ákvarðað að vegna almannahagsmuna og reksturs sé þörf á slíku flugi, 

annaðhvort vegna þess að flugvöllurinn er afskekktur eða að landfræðilegar takmarkanir séu á því að 

framlengja flugbrautina, 

2) skammbrautarlendingar í samræmi við lið CAT.POL.A.350 og aðflug, sem fellur ekki undir viðmiðanir um 

stöðugt aðflug sem er samþykkt samkvæmt a-lið CAT.OP.MPA.115, er bannað, 

3) lending á spilltum flugbrautum er bönnuð, 

4) sérstök aðferð fyrir eftirlit með snertisvæðinu er skilgreind í rekstrarhandbókinni og komið í framkvæmd og 

skal þessi aðferð fela í sér fullnægjandi leiðbeiningar um það þegar hætt er við lendingu og lendingar sem 

óvænt er hætt við þegar ekki er hægt að ná brautarsnertingu á skilgreindu svæði, 

5) komið hefur verið á fót viðunandi flugvallartengdri þjálfunar- og prófunaráætlun fyrir flugliða, 

6) flugliðar hafa réttindi og hæfi og nýlega reynslu í lendingum þar sem notast er við stytta tilskilda 

lendingarvegalengd á hlutaðeigandi flugvelli, 

7) flugrekandinn hefur komið á fót áætlun um greiningu á lendingum á flugvelli (ALAP) til að tryggja að 

eftirfarandi skilyrði séu uppfyllt: 

i. ekki er gert ráð fyrir meðvind á áætluðum komutíma, 

ii. ef gert er ráð fyrir að flugbrautin sé blaut á áætluðum komutíma skal lendingarvegalengdin við brottför 

flugs annaðhvort ákvörðuð í samræmi við c-lið CAT.OP.MPA.303 eða vera 115% af lendingar-

vegalengdinni sem ákvörðuð er fyrir þurrar flugbrautir, hvor heldur sem er lengri, 

iii. ekki er gert ráð fyrir spilltri flugbraut á áætluðum komutíma, 

iv. ekki er gert ráð fyrir óhagstæðum veðurskilyrðum á áætluðum komutíma, 

8) verklagsreglur eru í gildi til að tryggja: 

i. að allur búnaður, sem hefur áhrif á lendingargetu og lendingarvegalengd, sé starfhæfur áður en flug 

hefst, 

ii. að flugliðar noti hraðalækkunarbúnað á réttan hátt, 

9) sértækum viðhaldsfyrirmælum og verklagsreglum hefur verið komið á fót fyrir hraðalækkunarbúnað 

flugvélar til að auka áreiðanleika þessara kerfa,  

10) lokaaðflug og lending fer aðeins fram við sjónflugsskilyrði, 

11) önnur skilyrði á flugvellinum, ef lögbæra yfirvaldið sem hefur vottað flugvöllinn tekur slíkt fram, að teknu 

tilliti til landslagseinkenna á aðflugssvæðinu, tiltækra leiðsögutækja fyrir aðflug, atriða sem taka þarf til 

greina í tengslum við fráflug eða lendingar sem óvænt er hætt við.“ 

r) Í stað d- og e-liðar CAT.POL.A.415 komi eftirfarandi: 

„d) Breikka skal beltið, sem kveðið er á um í a-lið, í 18,5 km (10 sjómílur) ef nákvæmni í flugleiðsögu nær a.m.k. 

ekki leiðsöguforskrift RNAV 5. 

e) Snögglosun eldsneytis er leyfileg ef öruggt verklag er viðhaft og að því marki að hægt sé að komast á 

flugvöllinn, þar sem gert er ráð fyrir að flugvélin lendi eftir að hreyfillinn verður óstarfhæfur, með þeim 

eldsneytisbirgðum sem krafist er í samræmi við lið CAT.OP.MPA.150, sem er viðeigandi fyrir varaflugvöll.“ 

s) Í stað liðar CAT.POL.A.420 kemur eftirfarandi: 

„CAT.POL.A.420 Á flugleið — flugvélar með þrjá hreyfla eða fleiri, tveir hreyflar óstarfhæfir 

a) Flugvél með þrjá hreyfla eða fleiri skal eigi vera fjær en svo frá flugvelli, sem uppfyllir gildandi kröfur liðar 

CAT.POL.A.430 um áætlaðan lendingarmassa, að unnt sé að ná þangað á 90 mínútum, með alla hreyfla virka við 

farflugsafl eða -kný, eins og við á, við staðalhita í logni, nema kröfur b- til e-liðar séu uppfylltar. 

b) Á flugslóð, sem gefin er upp fyrir flugvél með tvo hreyfla óstarfhæfa, skal vera mögulegt að fljúga áfram við þau 

veðurskilyrði sem búist var við og fljúga yfir allar hindranir á 9,3 km (5 sjómílna) breiðu belti á hvorn veg við 

áætlaðan feril með a.m.k. 2000 feta lóðrétt hindranabil til flugvallar sem uppfyllir gildandi kröfur um afköst miðað 

við áætlaðan lendingarmassa. 

c) Gera skal ráð fyrir því að hreyflarnir tveir bili á versta stað á þeim hluta leiðarinnar þar sem flugvélin er í meira en 

90 mínútna fjarlægð frá flugvellinum sem um getur í a-lið, með alla hreyfla virka við farflugsafl eða -kný, eftir því 

sem við á, við staðalhita í logni. 

d) Áætlaður massi flugvélarinnar, á þeim stað þar sem gert er ráð fyrir að tveir hreyflar bili, má ekki vera minni en 

svo að nægilegt eldsneyti sé eftir til að halda áfram til flugvallar, þar sem gert er ráð fyrir að lenda, og skal 

flugvélin koma í a.m.k. 450 m hæð (1500 feta hæð) beint yfir lendingarsvæðið og fljúga í þeirri hæð í 15 mínútur 

eftir það við farflugsafl eða -kný, eins og við á. 

e) Tiltækur stighraði flugvélarinnar skal vera 150 fetum minni á mínútu en tilgreindur stighraði. 

f) Breikka skal beltið, sem kveðið er á um í b-lið, í 18,5 km (10 sjómílur) ef nákvæmni í flugleiðsögu nær a.m.k. 

ekki leiðsöguforskrift RNAV 5. 

g) Snögglosun eldsneytis er leyfileg ef öruggt verklag er viðhaft og að því marki að hægt sé að komast á flugvöllinn 

með þeim eldsneytisbirgðum sem krafist er í d-lið.“ 

t) Í stað 4. liðar a-liðar CAT.POL.A.430 kemur eftirfarandi: 

„4) halla flugbrautar í lendingarátt.“ 

u) Í stað a-liðar í CAT.POL.A.435 kemur eftirfarandi: 

„a) Ef viðeigandi veðurlýsingar eða veðurspár gefa til kynna að flugbraut kunni að vera blaut á áætluðum komutíma 

skal tiltæk lendingarvegalengd vera ein eftirfarandi vegalengda: 

1) lendingarvegalengd, sem kveðið er á um í flughandbókinni og notuð er fyrir flugbrautir sem eru blautar á 

hlaðfarartíma, en þó ekki styttri en sú sem krafist er samkvæmt lið CAT.POL.A.430, 

2) ef ekki er kveðið á um lendingarvegalengd í flughandbókinni sem nota á fyrir flugbrautir sem eru blautar á 

hlaðfarartíma: a.m.k. 115% af tilskilinni lendingarvegalengd, sem ákvörðuð er í samræmi við lið 

CAT.POL.A.430.“ 

v) Eftirfarandi i-liður bætist við CAT.IDE.A.185: 

„i) Flugvélar með skráðan hámarksflugtaksmassa sem er yfir 27 000 kg með sérstakt lofthæfivottorð, sem gefið var 

út í fyrsta sinn 5. september 2022 eða síðar, skulu búnar varaaflgjafa sem hljóðritinn og umhverfishljóðneminn í 

stjórnklefanum skipta sjálfvirkt yfir á ef allt annað afl til hljóðritans rofnar.“  

w) Eftirfarandi liður CAT.IDE.A.191 bætist við: 

„CAT.IDE.A.191 Léttur flugriti 

a) Flugvélar með hverfihreyflum, með skráðan hámarksflugtaksmassa upp á 2250 kg eða meira, og flugvélar með 

hámarksfjölda farþegasæta í sætafyrirkomulagi við starfrækslu fyrir fleiri en níu skulu útbúnar flugrita ef öll 

eftirfarandi skilyrði eru uppfyllt: 

1) þær eru ekki innan gildissviðs a-liðar CAT.IDE.A.190, 

2) þær eru með sérstakt lofthæfivottorð sem gefið var út í fyrsta sinn 5. september 2022 eða síðar. 

b) Flugritinn skal skrá, með flugritagögnum eða myndum, upplýsingar sem eru fullnægjandi til að ákvarða flug-

slóðina og hraða loftfarsins. 

c) Flugritinn skal a.m.k. geta geymt flugritagögnin og myndirnar sem hann skráði síðustu fimm klukkustundirnar. 

d) Flugritinn skal hefja sjálfvirka skráningu áður en flugvélin getur hreyfst fyrir eigin afli og sjálfkrafa hætta 

skráningu þegar flugvélin getur ekki lengur hreyfst fyrir eigin afli. 

e) Ef flugritinn skráir myndir eða hljóð úr stjórnklefanum þá verður að vera aðgerð sem flugstjórinn getur stjórnað 

og sem breytir mynda- og hljóðskráningum, sem gerðar voru áður en þessi aðgerð var virkjuð, þannig að ekki sé 

hægt að endurheimta þessar skráningar með því að nota venjulega afspilunar- eða afritunartækni.“ 

x) Í stað b-liðar CAT.IDE.A.230 kemur eftirfarandi: 

„b) Súrefnisbirgðirnar, sem um getur í a-lið, skulu vera nægilegar fyrir minnst 2% fluttra farþega og minnst einn 

farþega það sem eftir er flugsins frá því að þrýstingur tapast af farþegaklefa í meira en 8 000 feta hæð en ekki 

yfir 15 000 feta inniþrýstingshæð.“ 

y) Í stað d-liðar CAT.IDE.A.230 kemur eftirfarandi: 

„d) Súrefnisbúnaðurinn til skyndihjálpar skal geta gefið hverjum einstaklingi súrefni.“ 

z) Ákvæðum CAT.IDE.A.345 er breytt sem hér segir: 

i. Í stað fyrirsagnar greinarinnar kemur eftirfarandi: 

„CAT.IDE.A.345 Fjarskipta-, leiðsögu- og kögunarbúnaður fyrir flug samkvæmt blindflugsreglum eða 

sjónflugsreglum á leiðum sem eru ekki flognar eftir kennileitum“. 

ii. Í stað a-liðar í lið CAT.IDE.A.345 kemur eftirfarandi: 

„a) Flugvélar, sem starfræktar eru samkvæmt blindflugsreglum eða samkvæmt sjónflugsreglum á leiðum sem 

eru ekki flognar eftir kennileitum, skulu búnar fjarskipta-, leiðsögu- og kögunarbúnaði í samræmi við 

viðeigandi loftrýmiskröfur.“ 

aa) Eftirfarandi liður CAT.IDE.H.191 bætist við: 

„CAT.IDE.H.191 Léttur flugriti 

a) Þyrlur með hverfihreyflum, með skráðan hámarksflugtaksmassa upp á 2250 kg eða meira skulu útbúnar flugrita ef 

öll eftirfarandi skilyrði eru uppfyllt: 

1) þær eru ekki innan gildissviðs a-liðar CAT.IDE.H.190, 

2) þær eru með sérstakt lofthæfivottorð sem gefið var út í fyrsta sinn 5. september 2022 eða síðar. 

b) Flugritinn skal skrá, með flugritagögnum eða myndum, upplýsingar sem eru fullnægjandi til að ákvarða 

flugslóðina og hraða loftfarsins. 

c) Flugritinn skal a.m.k. geta geymt flugritagögnin og myndirnar sem hann skráði síðustu fimm klukkustundirnar.  

d) Flugritinn skal hefja sjálfvirka skráningu áður en þyrlan getur hreyfst fyrir eigin afli og sjálfkrafa hætta skráningu 

þegar þyrlan getur ekki lengur hreyfst fyrir eigin afli. 

e) Ef flugritinn skráir myndir eða hljóð úr stjórnklefanum þá verður að vera aðgerð sem flugstjórinn getur stjórnað 

og sem breytir mynda- og hljóðskráningum, sem gerðar voru áður en þessi aðgerð var virkjuð, þannig að ekki sé 

hægt að endurheimta þessar skráningar með því að nota venjulega afspilunar- eða afritunartækni.“ 

bb) Ákvæðum CAT.IDE.H.345 er breytt sem hér segir: 

i. Í stað fyrirsagnar greinarinnar kemur eftirfarandi: 

„CAT.IDE.H.345 Fjarskipta-, leiðsögu- og kögunarbúnaður fyrir flug samkvæmt blindflugsreglum eða 

sjónflugsreglum á leiðum sem eru ekki flognar eftir kennileitum“. 

ii. Í stað a-liðar í lið CAT.IDE.H.345 kemur eftirfarandi: 

„a) Þyrlur, sem starfræktar eru samkvæmt blindflugsreglum eða samkvæmt sjónflugsreglum á leiðum sem eru 

ekki flognar eftir kennileitum, skulu búnar fjarskipta-, leiðsögu- og kögunarbúnaði í samræmi við viðeigandi 

loftrýmiskröfur.“ 

5) Ákvæðum V. viðauka (SPA-hluta) er breytt sem hér segir: 

a) Í stað b-liðar í lið SPA.SET-IMC.105 kemur eftirfarandi: 

„b) að sértæk viðhaldsfyrirmæli og -ferli hafi verið innleidd og séu tilgreind í viðhaldsáætlun flugrekanda fyrir loftför, 

til að tryggja áætlað stig áframhaldandi lofthæfis og áreiðanleika flugvélarinnar og knúningskerfis hennar, í 

samræmi við reglugerð (ESB) nr. 1321/2014, þ.m.t. eftirfarandi þættir: 

1) vöktunaráætlun um þróun hreyfils, að undanskildum flugvélum með lofthæfivottorð, sem gefið var út í fyrsta 

sinn eftir 31. desember 2004, sem hafa sjálfvirkt kerfi til að vakta þróunina, 

2) áreiðanleikaáætlun fyrir knúningskerfi og tilheyrandi kerfi,“. 

6) Ákvæðum VI. viðauka (NCC-hluta) er breytt sem hér segir: 

a) Í stað NCC.GEN.101 kemur eftirfarandi: 

„Samþykkt þjálfunarfyrirtæki, sem krafist er að uppfylli þennan viðauka, skulu einnig uppfylla: 

a) lið ORO.GEN.310, eftir því sem við á, og 

b) lið ORO.MLR.105.“ 

b) Í stað NCC.GEN.145 kemur eftirfarandi: 

„NCC.GEN.145 Meðferð upptaka úr flugrita: varðveisla, framvísun, vernd og notkun 

a) Í kjölfar slyss, alvarlegs flugatviks eða atviks, sem rannsóknaryfirvaldið ber kennsl á, skal flugrekandi loftfars 

varðveita frumrit skráðra gagna úr flugritum í 60 daga eða þar til rannsóknaryfirvaldið gefur fyrirmæli um annað. 

b) Flugrekandinn skal framkvæma virkniprófanir og mat á flugritaskráningum til að tryggja áframhaldandi nothæfi 

flugritanna sem eiga að vera um borð. 

c) Flugrekandinn skal tryggja að skráningar á flugritabreytum og fjarskiptaboðum um gagnatengingu, sem flugritar 

eiga að skrá, séu varðveittar. Þegar flugriti er prófaður eða honum viðhaldið er hins vegar heimilt að þurrka út allt 

að einum klukkutíma af þeim skráningum sem elstar eru þegar prófun fer fram. 

d) Flugrekandinn skal geyma og uppfæra gögn þar sem fram koma upplýsingar, sem eru nauðsynlegar til að 

umbreyta óunnum fluggögnum í flugritabreytur, sem gefnar eru upp sem tækniupplýsingar.  



Nr. 62/730 EES-viðbætir við Stjórnartíðindi Evrópusambandsins 31.8.2023 

 

e) Flugrekandinn skal gera allar varðveittar skráningar úr flugrita aðgengilegar ef lögbært yfirvald fer fram á það. 

f) Með fyrirvara um reglugerðir (ESB) nr. 996/2010 og (ESB) 2016/679: 

1) Ekki skal birta eða nota hljóðupptökur úr flugritum nema það sé gert til að tryggja starfhæfi flugrita og að því 

tilskildu að öll eftirfarandi skilyrði séu uppfyllt: 

i. fyrir liggi verklagsregla um meðferð slíkra hljóðupptaka og eftirrita þeirra, 

ii. allir hlutaðeigandi flugverjar og viðhaldsstarfsfólk hafi áður veitt samþykki sitt, 

iii. slíkar hljóðupptökur séu eingöngu notaðar til að viðhalda eða bæta öryggi. 

1a) Þegar flugrekandinn skoðar hljóðupptökur úr flugrita til að tryggja starfhæfi flugrita skal hann tryggja að 

þessar hljóðupptökur brjóti ekki gegn friðhelgi einkalífsins og sjá til að þær séu ekki birtar eða notaðar í 

öðrum tilgangi en að tryggja starfhæfi flugrita. 

2) Flugritabreytur eða fjarskiptaboð um gagnatengingu, sem flugriti skráir, skulu ekki notuð í öðrum tilgangi en 

þeim að rannsaka slys eða flugatvik sem skylt er að tilkynna um, nema slíkar skráningar uppfylli eitthvert 

eftirfarandi skilyrða: 

i. þær eru eingöngu notaðar af flugrekandanum vegna atriða er varða lofthæfi eða viðhald, 

ii. þær eru brenglaðar svo að ekki verði borin kennsl á neinn, 

iii. þær eru birtar í samræmi við leyndarreglur. 

3) Fyrir utan að tryggja starfhæfi flugrita skal ekki birta eða nota myndir úr stjórnklefa sem teknar eru í flugrita 

nema öll eftirfarandi skilyrði séu uppfyllt: 

i. fyrir liggi verklagsregla um meðferð slíkra mynda, 

ii. allir hlutaðeigandi flugverjar og viðhaldsstarfsfólk hafi áður veitt samþykki sitt, 

iii. slíkar myndir séu eingöngu notaðar til að viðhalda eða bæta öryggi. 

3a) Ef myndir úr stjórnklefa, sem teknar eru í flugrita, eru skoðaðar til að tryggja starfhæfi flugrita gildir 

eftirfarandi: 

i. þessar myndir skulu ekki birtar eða notaðar í öðrum tilgangi en að tryggja starfhæfi flugrita, 

ii. ef líklegt er að líkamshlutar flugverja sjáist á myndunum skal flugrekandinn tryggja að þessar myndir 

brjóti ekki gegn friðhelgi einkalífsins.“ 

c) Í stað liðar NCC.OP.225 kemur eftirfarandi: 

„NCC.OP.225 Aðflugs- og lendingarskilyrði — flugvélar 

Áður en flugstjórinn hefur aðflug til lendingar skal hann ganga úr skugga um að samkvæmt fyrirliggjandi upplýs-

ingum muni hvorki veðrið á flugvellinum né starfrækslusvæðinu eða ástand flugbrautarinnar, sem fyrirhugað er að 

nota, draga úr öryggi í aðflugi, lendingu eða fráflugi.“ 

d) Eftirfarandi liður NCC.OP.226 bætist við: 

„NCC.OP.226 Aðflugs- og lendingarskilyrði — þyrlur 

Áður en flugstjórinn hefur aðflug til lendingar skal hann ganga úr skugga um að samkvæmt fyrirliggjandi upplýs-

ingum muni hvorki veðrið á flugvellinum né starfrækslusvæðinu eða ástand lokaaðflugs- og flugtakssvæðisins, sem 

fyrirhugað er að nota, draga úr öryggi í aðflugi, lendingu eða fráflugi.“  

7) Ákvæðum VII. viðauka (NCO-hluta) er breytt sem hér segir: 

a) Í stað liðar NCO.OP.205 kemur eftirfarandi: 

„NCO.OP.205 Aðflugs- og lendingarskilyrði — flugvélar 

Áður en flugstjórinn hefur aðflug til lendingar skal hann ganga úr skugga um að samkvæmt fyrirliggjandi upplýsingum 

muni hvorki veðrið á flugvellinum né starfrækslusvæðinu eða ástand flugbrautarinnar, sem fyrirhugað er að nota, draga 

úr öryggi í aðflugi, lendingu eða fráflugi.“ 

b) Eftirfarandi liður NCO.OP.206 bætist við: 

„NCO.OP.206 Aðflugs- og lendingarskilyrði — þyrlur 

Áður en flugstjórinn hefur aðflug til lendingar skal hann ganga úr skugga um að samkvæmt fyrirliggjandi upplýsingum 

muni hvorki veðrið á flugvellinum né starfrækslusvæðinu, ástand lokaaðflugs- og flugtakssvæðisins, sem fyrirhugað er 

að nota, draga úr öryggi í aðflugi, lendingu eða fráflugi.“ 

c) Í stað a-liðar í lið NCO.SPEC.MCF.105 kemur eftirfarandi: 

„b) Þrátt fyrir 4. lið a-liðar NCO.GEN.105 er heimilt að framkvæma reynsluflug vegna viðhalds með því að nota 

loftfar sem hefur fengið viðhaldsvottorð án þess að viðhaldi sé lokið, í samræmi við f-lið M.A.801 í I. viðauka 

(M-hluta), e-lið 145.A.50 í II. viðauka (145. hluta) eða f-lið ML.A.801 í V. viðauka b (ML-hluta) við reglugerð 

framkvæmdastjórnarinnar (ESB) nr. 1321/2014.“ 

d) Í stað liðar NCO.SPEC.MCF.130 kemur eftirfarandi: 

„NCO.SPEC.MCF.130 Hermt eftir verklagi í flugi við óeðlilegar aðstæður eða í neyðartilvikum 

Þrátt fyrir lið NCO.SPEC.145 er flugstjóra heimilt að herma eftir aðstæðum þar sem þess er krafist að notast sé við 

verklag fyrir óeðlilegar aðstæður eða í neyðartilvikum með sérfræðing í sérhæfðum verkefnum um borð, ef hermunin er 

nauðsynleg til að uppfylla tilgang flugsins og hún hefur verið tilgreind á gátlistanum sem um getur í lið 

NCO.SPEC.MCF.110 eða í verklagsreglum.“ 

8) Ákvæðum VIII. viðauka (SPO-hluta) er breytt sem hér segir: 

a) Í stað 10. liðar a-liðar SPO.GEN.140 kemur eftirfarandi: 

„10) tækniflugbók loftfars, í samræmi við reglugerð (ESB) nr. 1321/2014, ef við á,“. 

b) Í stað liðar SPO.GEN.145 kemur eftirfarandi: 

„SPO.GEN.145 Meðferð upptaka úr flugrita: varðveisla, framvísun, vernd og notkun 

a) Í kjölfar slyss, alvarlegs flugatviks eða atviks, sem rannsóknaryfirvaldið ber kennsl á, skal flugrekandi loftfars 

varðveita frumrit skráðra gagna úr flugritum í 60 daga eða þar til rannsóknaryfirvaldið gefur fyrirmæli um annað. 

b) Flugrekandinn skal framkvæma virkniprófanir og mat á flugritaskráningum til að tryggja áframhaldandi nothæfi 

flugritanna sem eiga að vera um borð. 

c) Flugrekandinn skal tryggja að skráningar á flugritabreytum og fjarskiptaboðum um gagnatengingu, sem flugritar 

eiga að skrá, séu varðveittar. Þegar flugriti er prófaður eða honum viðhaldið er hins vegar heimilt að þurrka út allt 

að einum klukkutíma af þeim skráningum sem elstar eru þegar prófun fer fram. 

d) Flugrekandinn skal geyma og uppfæra gögn þar sem fram koma upplýsingar, sem eru nauðsynlegar til að umbreyta 

óunnum fluggögnum í flugritabreytur, sem gefnar eru upp sem tækniupplýsingar. 

e) Flugrekandinn skal gera allar varðveittar skráningar úr flugrita aðgengilegar ef lögbært yfirvald fer fram á það.  

f) Með fyrirvara um reglugerðir (ESB) nr. 996/2010 og (ESB) 2016/679 og fyrir utan að tryggja starfhæfi flugrita: 

1) skal ekki birta eða nota hljóðupptökur úr flugritum nema öll eftirfarandi skilyrði séu uppfyllt: 

i. fyrir liggi verklagsregla um meðferð slíkra hljóðupptaka og eftirrita þeirra, 

ii. allir hlutaðeigandi flugverjar og viðhaldsstarfsfólk hafi áður veitt samþykki sitt, 

iii. slíkar hljóðupptökur séu eingöngu notaðar til að viðhalda eða bæta öryggi. 

1a) Þegar flugrekandinn skoðar hljóðupptökur úr flugrita til að tryggja starfhæfi flugrita skal hann tryggja að 

þessar hljóðupptökur brjóti ekki gegn friðhelgi einkalífsins og sjá til að þær séu ekki birtar eða notaðar í 

öðrum tilgangi en að tryggja starfhæfi flugrita. 

2) Flugritabreytur eða fjarskiptaboð um gagnatengingu, sem flugriti skráir, skal ekki nota í öðrum tilgangi en 

þeim að rannsaka slys eða flugatvik sem skylt er að tilkynna um. Sú takmörkun skal ekki gilda nema slíkar 

skráningar uppfylli eitthvert eftirfarandi skilyrða: 

i. þær eru eingöngu notaðar af flugrekandanum vegna atriða er varða lofthæfi eða viðhald, 

ii. þær eru brenglaðar svo að ekki verði borin kennsl á neinn, 

iii. þær eru birtar í samræmi við leyndarreglur. 

3) Ekki skal birta eða nota myndir úr stjórnklefa, sem teknar eru í flugrita, nema það sé gert til að tryggja 

starfhæfi flugrita og að því tilskildu að öll eftirfarandi skilyrði séu uppfyllt: 

i. fyrir liggi verklagsregla um meðferð slíkra mynda, 

ii. allir hlutaðeigandi flugverjar og viðhaldsstarfsfólk hafi áður veitt samþykki sitt, 

iii. slíkar myndir séu eingöngu notaðar til að viðhalda eða bæta öryggi. 

3a) Ef myndir úr stjórnklefa, sem teknar eru í flugrita, eru skoðaðar til að tryggja starfhæfi flugrita gildir eftir-

farandi: 

i. þessar myndir skulu ekki birtar eða notaðar í öðrum tilgangi en að tryggja starfhæfi flugrita, 

ii. ef líklegt er að líkamshlutar flugverja sjáist á myndunum skal flugrekandinn tryggja að þessar myndir 

brjóti ekki gegn friðhelgi einkalífsins.“ 

c) Í stað liðar SPO.OP.210 kemur eftirfarandi: 

„SPO.OP.210 Aðflugs- og lendingarskilyrði — flugvélar 

Áður en flugstjórinn hefur aðflug til lendingar skal hann ganga úr skugga um að samkvæmt fyrirliggjandi upplýsingum 

muni hvorki veðrið á flugvellinum né starfrækslusvæðinu eða ástand flugbrautarinnar, sem fyrirhugað er að nota, draga 

úr öryggi í aðflugi, lendingu eða fráflugi.“ 

d) Eftirfarandi liður SPO.OP.211 bætist við: 

„SPO.OP.211 Aðflugs- og lendingarskilyrði — þyrlur 

Áður en flugstjórinn hefur aðflug til lendingar skal hann ganga úr skugga um að samkvæmt fyrirliggjandi upplýsingum 

muni hvorki veðrið á flugvellinum né starfrækslusvæðinu eða ástand lokaaðflugs- og flugtakssvæðisins, sem fyrirhugað 

er að nota, draga úr öryggi í aðflugi, lendingu eða fráflugi.“ 

e) Eftirfarandi liður SPO.IDE.A.146 bætist við: 

„SPO.IDE.A.146 Léttur flugriti 

a) Flugvélar með hverfihreyflum, með skráðan hámarksflugtaksmassa upp á 2250 kg eða meira, og flugvélar með 

hámarksfjölda farþegasæta í sætafyrirkomulagi við starfrækslu fyrir fleiri en níu skulu útbúnar flugrita ef öll 

eftirfarandi skilyrði eru uppfyllt: 

1) þær eru ekki innan gildissviðs a-liðar SPO.IDE.A.145, 

2) þær eru notaðar fyrir starfrækslu í ábataskyni, 

3) þær eru með sérstakt lofthæfivottorð sem gefið var út í fyrsta sinn 5. september 2022 eða síðar. 

b) Flugritinn skal skrá, með flugritagögnum eða myndum, upplýsingar sem eru fullnægjandi til að ákvarða flugslóðina 

og hraða loftfarsins. 

c) Flugritinn skal a.m.k. geta geymt flugritagögnin og myndirnar sem hann skráði síðustu fimm klukkustundirnar. 

d) Flugritinn skal hefja sjálfvirka skráningu áður en flugvélin getur hreyfst fyrir eigin afli og sjálfkrafa hætta 

skráningu þegar flugvélin getur ekki lengur hreyfst fyrir eigin afli. 

e) Ef flugritinn skráir myndir eða hljóð úr stjórnklefanum þá verður að vera aðgerð sem flugstjórinn getur stjórnað og 

sem breytir mynda- og hljóðskráningum, sem gerðar voru áður en þessi aðgerð var virkjuð, þannig að ekki sé hægt 

að endurheimta þessar skráningar með því að nota venjulega afspilunar- eða afritunartækni.“ 

f) Eftirfarandi liður SPO.IDE.H.146 bætist við: 

„SPO.IDE.H.146 Léttur flugriti 

a) Þyrlur með hverfihreyflum, með skráðan hámarksflugtaksmassa upp á 2250 kg eða meira, skulu útbúnar flugrita ef 

öll eftirfarandi skilyrði eru uppfyllt: 

1) þær eru innan gildissviðs a-liðar SPO.IDE.H.145, 

2) þær eru notaðar fyrir starfrækslu í ábataskyni, 

3) þær eru með sérstakt lofthæfivottorð sem gefið var út í fyrsta sinn 5. september 2022 eða síðar. 

b) Flugritinn skal skrá, með flugritagögnum eða myndum, upplýsingar sem eru fullnægjandi til að ákvarða flugslóðina 

og hraða loftfarsins. 

c) Flugritinn skal a.m.k. geta geymt flugritagögnin og myndirnar sem hann skráði síðustu fimm klukkustundirnar. 

d) Flugritinn skal hefja sjálfvirka skráningu áður en þyrlan getur hreyfst fyrir eigin afli og sjálfkrafa hætta skráningu 

þegar þyrlan getur ekki lengur hreyfst fyrir eigin afli. 

e) Ef flugritinn skráir myndir eða hljóð úr stjórnklefanum þá verður að vera aðgerð sem flugstjórinn getur stjórnað og 

sem breytir mynda- og hljóðskráningum, sem gerðar voru áður en þessi aðgerð var virkjuð, þannig að ekki sé hægt 

að endurheimta þessar skráningar með því að nota venjulega afspilunar- eða afritunartækni.“ 

g) Í stað a-liðar í lið SPO.SPEC.MCF.100 kemur eftirfarandi: 

„a) reynsluflug vegna viðhalds í „A-flokki“ fyrir flug þar sem gert er ráð fyrir að notað sé verklag við óeðlilegar 

aðstæður eða í neyðartilvikum, eins og skilgreint er í flughandbókinni, eða þar sem flugs er krafist til að staðfesta 

að öryggisafritunarkerfi eða annar öryggisbúnaður starfi rétt.“ 

 __________  


